
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

(৪৩)



রিষ্কার করিয়া দিয়াছে। অতএব যখন তাহারা এই চুলের প্রতি দৃষ্টিপাত করিবে, তখন আমাকে অবশ্যই স্মরণ করিবে, বাস্তবিক ইভা প্রশান্ত মূর্ত্তি ও মিষ্টভাষিণী থাকাতে দাসগণেরা আবাল বৃদ্ধ সকলেই তাহাকে সাতিশয় ভাল বাসিত। অপিচ তাহার একজন প্রাচীন ধাত্রী শয্যার পার্শ্বে দাঁড়াইয়া কাঁদিতে কাঁদিতে বলিতে লাগিল, হায়! কি দুঃখের বিষয়, জগতীতলে অনেকানেক পাপি লোক থাকিতে অতি শৈশব উত্তমটি চলিলেন, তাহাতে ইভা তাহার দিগে অতি কষ্টে মুখ ফিরাইয়া কহিলেন, হে ধাত্রি! তুমি এমন করিয়া কেন খেদ করিতেছ, আমি ইহাপেক্ষা অত্যুৎকৃষ্ট সুখের স্থানে গমন করিব, যথায় রোগ শোক আর কখন আক্রমণ করিতে পারিবে না, এবং মনেতে এমত প্রত্যাশা আছে, যে সেই নিত্যানন্দধামে সকলে গমন করিয়া পুনরায় একত্রে মিলিব। অপিচ প্রভু আপনি আমাদিগকে পাপজনিত মৃত্যু হইতে মুক্ত করিবেন, সকলে এইরূপ ক্রন্দন করিতেছিলেন, এবং কেশ সকল দাসগণকে জগদীশ্বরের প্রার্থনান্তর সমভাবে বিতরণ করিলে, টম অগ্রে হস্ত পাতিয়া লইলেন, অবশেষে টপসিও তদনুরূপ গ্রহণ করিল, এই সমস্ত ব্যাপারের অব্যবহিত পরেই ইভা মানবলীলা সম্বরণ পুরঃসর মহানিদ্রা গত হইলেন। তদ্দর্শনে আবাসবাসি জনগণেরা হা হাকার করিয়া ক্রন্দন করিতে লাগিলেন। পরে ইভার অন্ত্যেষ্টিক্রিয়া সমাপন করিয়া অর্থাৎ কবর দিয়া টম আপন শোক সম্বরণ করত সেণ্টক্লেয়রকে

